
				এই পাতাটির মুদ্রণ সংশোধন করা প্রয়োজন। 
কল্যাণকল্পতরু ዕ $
নির্বেদ-লক্ষণ-উপলব্ধির চতুর্থ সঙ্গীতে দেহ, গোহ, পুত্ৰকলাত্ৰাদির অনিত্যতা ও বহির্মুখ-সংসারের জন্য প্রয়াস অতি প্রাণস্পর্শিনী ভাষায় বর্ণিত হইয়াছে। এজন্য এই সঙ্গীতটি নিৰ্বেদউপলব্ধির বিশেষ উদ্দীপক
“দুর্লভ মানবজন্ম লভিয়া সংসারে । কৃষ্ণ না ভজিানু,-দুঃখ কহিব কাহারে ॥ ‘সংসার’ ‘সংসার’ ক’রে মিছে গোল কাল । লাভ না হইল কিছু, ঘটিল জঞ্জাল । কিসের সংসার এই, ছায়াবাজী প্ৰায় । ইহাতে মমতা করি’ বৃথা দিন যায়।” দেহারামত হরিভজনের বিশেষ প্ৰতিকূল। চক্ষু, কৰ্ণ, নাসিকা, জিহ্বা, ত্বকাদির জড়স্পৃহা জীবকে চেতনের অনুশীলন করিতে বাধা দেয়। ইহা উপলব্ধি করিতে পারিলে জীব সাধুগুরু-কৃপায় চেতনের অনুশীলনে প্ৰবৃত্ত হয়। ঠাকুর ভক্তিবিনোদ জীবকে এইরূপ উপদেশ করিয়াছেন—
“আর কেন জীব জড়ো করিবে সমর । জড়ে দেও বিসর্জন, শুদ্ধজীব-প্ৰবোধন, সহজ-সমাধি-যোগে সাধ’। ক্ৰমে ক্ৰমে জড়সত্তা হ’বে অবসর। সিদ্ধদেহ-অনুগত, কর’ দেহ জড়াশ্রিত, পরমার্থ না হইবে বাধ ॥” ( কল্যাণকল্পতরু, নিৰ্বেদ-লক্ষণ-উপলব্ধি-৫ )

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৪:৪২টার সময়, ১১ অক্টোবর ২০১৭ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

